
বঙ্গবন্ধু শেখ মুজিবুর রহমান নভোথিয়েটার আইনের দ্বারা প্রতিষ্ঠিত একটি সংবিধিবদ্ধ সংস্থা। গণপ্রজাতন্ত্রী বাংলাদেশ সরকারের বিজ্ঞান ও প্রযুক্তি মন্ত্রণালয়ের অধীনে ঢাকার বিজয় সরণি এলাকায় ৫.৪৬ একর জমির উপর ১২৩ কোটি টাকা ব্যয়ে নির্মাণ করা হয়েছে দেশের একমাত্র প্ল্যানেটেরিয়াম ‘বঙ্গবন্ধু শেখ মুজিবুর রহমান নভোথিয়েটার’। মাননীয় প্রধানমন্ত্রী শেখ হাসিনা ২০০০ সালে নভেথিয়েটারের ভিত্তি প্রস্তর স্থাপন করেন। এটি দেশের সকল নাগরিক ও শিক্ষার্থীকে বিনোদনের মাধ্যমে মহাকাশ বিজ্ঞান সম্পর্কে সঠিক ধারণা ও তথ্য প্রদান এবং মহাকাশ বিজ্ঞান শিক্ষায় উদ্বুদ্ধ করার লক্ষ্যে প্রতিষ্ঠিত একটি অনানুষ্ঠানিক বিজ্ঞান শিক্ষা প্রতিষ্ঠান।

	ভিশন
দেশের নাগরিক ও শিক্ষার্থীদের বিনোদনের মাধ্যমে মহাকাশ বিজ্ঞান সম্পর্কে সঠিক ধারণা ও তথ্য প্রদান এবং মহাকাশ বিজ্ঞান শিক্ষায় উদ্বুদ্ধকরণ।
মিশন
মহাকাশ বিষয়ক প্রদর্শনী পরিচালনা, মহাকাশ বিষয়ক গবেষণা তথ্য, বিভিন্ন সায়েন্টিফিক এক্সিবিট এবং বৈজ্ঞানিক দিকসমুহ জনগণের কাছে সহজভাবে উপস্থাপন এবং এ সম্পর্কিত সকল তথ্য, চিত্র, বই ও সাময়িকী জনগণের জন্য সহজলভ্য করা।
সাংগঠনিক কাঠামো ও জনবল
বঙ্গবন্ধু শেখ মুজিবুর রহমান নভোথিয়েটারের সাংগঠনিক কাঠামোতে ৬৩টি পদের সংস্থান আছে। বর্তমানে এক জন মহাপরিচালকসহ ৪৩ জন কর্মকর্তা-কর্মচারি কর্মরত রয়েছেন।

৫-ডি ইন্টার-অ্যাকটিভ এডুটেইনমেন্ট সিমুলেটর

	ফটো এক্সিবিশন উদ্বোধন অনুষ্ঠানে মাননীয় মন্ত্রী
	লার্জ ফর্ম্যাট ফিল্ম উদ্বোধনকালে মাননীয় মন্ত্রী


প্রধান প্রধান কার্যাবলি
· মহাকাশ বিষয়ক অপটো-মেকানিক্যাল ও ডিজিটাল ছবি প্রদর্শনী পরিচালনা
· বিভিন্ন সায়েন্টিফিক ও ডিজিটাল এক্সিবিট-এর বৈজ্ঞানিক দিকসমূহ জনগণের কাছে বিশেষত শিক্ষার্থীদের সহজবোধ্যভাবে উপস্থাপন
· অ্যাস্ট্রোভিশন শো এবং ফিল্ম আধুনিকায়ন, পরিবর্তন ও যুগোপযোগী করণ
· জ্যোতির্বিজ্ঞানের নতুন নতুন তথ্য ও চিত্র সংগ্রহ ও সংরক্ষণ এবং প্রাপ্ত তথ্য সম্পর্কে নিয়মিত সেমিনার, সিম্পোজিয়ামের আয়োজন করে দেশের জনগণ তথা দেশের ছাত্র সমাজকে অবহিতকরণ
· সায়েন্টিফিক লাইব্রেরি স্থাপন করে জ্যোতির্বিজ্ঞান বিষয়ক বিভিন্ন তথ্য ও চিত্র, সাময়িকী, বই-পুস্তক সংরক্ষণ ও প্রদর্শনের ব্যবস্থা করা
· নভোথিয়েটারের যাবতীয় কর্মকাণ্ড সম্পর্কে পত্রপত্রিকা, রেডিও, টেলিভিশন অন্যান্য মিডিয়ার মাধ্যমে জনগণকে অবহিত ও আকৃষ্ট করা এবং ব্রৌশার, লিফলেট ও বিজ্ঞাপন প্রকাশের মাধ্যমে স্কুল-কলেজসহ বিভিন্ন শিক্ষা প্রতিষ্ঠানের সাথে যোগাযোগ নেটওয়ার্ক গড়ে তোলা
· স্পেস রাইড সিমুলেটর, থ্রি-ডি মুভি এবং অন্যান্য অত্যাধুনিক যন্ত্রপাতি বা সরঞ্জামের মাধ্যমে বিজ্ঞান ভিত্তিক ও জ্ঞানবিকাশে সহায়ক সুস্থ বিনোদনের ব্যবস্থা করা
·  মহাকাশ বিষয়ক গবেষণার মাধ্যমে নভোথিয়েটারকে Centre of Excellence-এ পরিণত করা

	পারমাণবিক তথ্য কেন্দ্রে মাননীয় মন্ত্রী
	শিক্ষার্থীদের মাঝে মাননীয় মন্ত্রী এবং রাশিয়ান প্রতিনিধি


২০১৪-১৫ অর্থ-বৎসরে সম্পাদিত উল্লেখযোগ্য কার্যাবলি
· বাংলাদেশের জনগণ বিশেষ করে শিক্ষার্থী তথা দেশের ভবিষ্যৎ প্রজন্মকে সর্বকালের সর্বশ্রেষ্ঠ বাঙালী জাতির পিতা বঙ্গবন্ধু শেখ মুজিবুর রহমান-এর ঐতিহাসিক জীবন সংগ্রামের উপর ধারণা প্রদানের লক্ষে ৩০ মিনিটের ডিজিটাল ফিল্ম নির্মাণ
·  নভোথিয়েটারের প্ল্যানেটেরিয়ামে ডিজিটাল প্রজেকশন সিস্টেম স্থাপন
·  প্ল্যানেটেরিয়ামে বিদ্যমান অপটো-মেকানিক্যাল সিস্টেমকে আপগ্রেড করণ
·  মহাকাশ বিষয়ক ৫টি ডিজিটাল ফিল্ম সংগ্রহ
·  ২টি নতুন অ্যাডভেঞ্চার ফিল্ম প্রদর্শন
·  ৪০ আসন বিশিষ্ট অত্যাধুনিক ৫-ডি মুভি থিয়েটার স্থাপন
·  ১৪টি সায়েন্টিফিক এবং ১৬টি ডিজিটাল এক্সিবিট স্থাপন
·  রূপপুর পরমাণু বিদ্যুৎ প্রকল্প স্থাপন প্রক্রিয়ায় দেশের জনগণকে পরমাণু বিদ্যুৎ সম্পর্কে সঠিক ধারণা প্রদানের উদ্দেশ্যে নভোথিয়েটারে অত্যাধুনিক ৩-ডি প্রযুক্তি সমৃদ্ধ দেশের একমাত্র Nuclear Industry Information Centre স্থাপন
·  নভোথিয়েটারে ওয়াইফাই নেটওয়ার্ক স্থাপন
· ২০১৪-১৫ অর্থ-বৎসরে নভোথিয়েটারে ১,৫৫,০০০ জন দর্শক সমাগম এবং প্রায় ১.২০ কোটি টাকা আয় হয়েছে যা গত অর্থ-বছরের তুলনায় বেশি

